
	

Y Rheoliad Cyffredinol ar Ddiogelu Data a Deddf Diogelu Data 
2018 – Diogelu Data yn Mencap 
 
Beth yw’r Rheoliad Cyffredinol ar Ddiogelu Data a Deddf Diogelu Data 2018? 
Deddf yr UE yw’r Rheoliad Cyffredinol ar Ddiogelu Data, sy’n gorfodi mudiadau i 
ddiogelu’r data personol sydd yn eu meddiant a sicrhau eu bod yn ei ddefnyddio 
mewn ffordd gyfrifol.  Mae Data Personol yn unrhyw beth sy’n gallu cael ei olrhain 
yn ôl at berson byw ac mae’r rheoliad yn ymwneud â chofnodion ysgrifenedig sy’n 
cael eu cadw ar gyfrifiaduron neu mewn ffeiliau, yn ogystal â recordiadau fideo neu 
recordiadau llais.  Y Ddeddf Diogelu Data 2018 yw deddf y DU sy’n cyfateb i’r ddeddf 
hon, y mae’n rhaid i ni ufuddhau iddi. 
 
Pa ddata a all gael ei gasglu ynghyd amdanaf i/aelod o’m teulu neu ffrind gan 
Mencap? 
Rydym yn casglu data sy’n caniatáu i ni wneud ein gwaith, rhoi adroddiadau i 
reoleiddwyr a gwella’r ffordd rydym yn cefnogi pobl.  Golyga hyn ein bod yn 
defnyddio enwau, manylion cyswllt, cyfeiriadau, gwybodaeth feddygol a mwy.  
Mae’r hyn rydyn ni’n ei gasglu, ac ynghylch pwy, yn dibynnu ar y ffaith bod gennym 
ni reswm amlwg bod arnom ni angen y data. 
Mae’r data rydym yn ei gasglu amdanoch chi yn debygol o gynnwys: 

• eich enw 
• eich cyfeiriad 
• eich manylion cyswllt. 

Bydd y data rydym yn ei gasglu am aelod o’ch teulu neu ffrind yn fwy helaeth.  
Gallwch weld mwy o fanylion yn https://www.mencap.org.uk/privacy-notice-
people-we-support 
 
Sut mae Mencap yn cadw fy nata i/data yr aelod o’m teulu? 
Rydyn ni’n cadw ein holl ddata yn ein system gyfrifiadurol ddiogel, ac mewn 
cabinetau ffeilio.  Mae hyn yn ein helpu i sicrhau bod y data’n cael ei ddiogelu drwy’r 
amser, pa un a yw’n cael ei ddefnyddio ai peidio. 
 



	
Pa wybodaeth sy’n gallu cael ei rannu â mi ynglŷn ag aelod o’m teulu neu ffrind 
dan y Rheoliad Cyffredinol ar Ddiogelu Data? 
Golyga rhan o’n rhwymedigaeth gytundebol â’r awdurdodau lleol a’r noddwyr na 
chawn ni rannu data personol â phobl na chaniateir iddynt yn gyfreithiol ei weld.  
Gwaetha’r modd, golyga hyn weithiau na chaniateir i chi weld gwybodaeth arbennig 
heb i broses gael ei dilyn i sicrhau ein bod yn dilyn y rheolau.  Gallwn rannu’r 
wybodaeth â chi os yw eich aelod o’r teulu neu ffrind yn cytuno ein bod yn gwneud.  
Fodd bynnag, y mae rheolau ynghylch cytuno o fewn y Rheoliad Cyffredinol ar 
Ddiogelu Data/Deddf Diogelu Data 2018, ac o fewn rheoliadau eraill y mae’n rhaid i 
ni ufuddhau iddynt, megis Deddf Galluedd Meddyliol.  Golyga hyn nad yw’r cytuno’n 
ddilys os nad oes gan yr aelod o’ch teulu y gallu, ac mae’n debyg y bydd 
‘Penderfyniad er Lles Pennaf’ yn cael ei wneud yn lle hynny. 
 
Sylwer: 
Gwaetha’r modd, ni allwn ganiatáu i ddata personol gael ei gyhoeddi ar 
rwydweithiau neu apiau nad ydym wedi’u hasesu, megis ‘Facebook’, oherwydd nad 
yw ein cytundebau yn caniatáu i ni wneud hyn.  Golyga hyn na allwn gychwyn 
tudalennau ‘Facebook’ ar gyfer pobl rydym yn eu cefnogi pan nad oes ganddynt y 
gallu i wneud hyn eu hunain. 
 
Pa wybodaeth y gellir ei rannu ag eraill ynghylch yr aelod o’m teulu neu ffrind dan 
y Rheoliad Cyffredinol ar Ddiogelu Data? 
Weithiau y mae’n rhaid i ni rannu data â phobl eraill i’n galluogi ni i weithio.  Yn yr 
achosion hyn rydyn ni’n gwneud ‘Asesiad o’r Effaith ar Ddiogelu Data a Fetio at 
Ddibenion Diogelwch’.  Mae’r rhain yn brosesau sy’n ein helpu i sicrhau nad ydym yn 
casglu data nad oes ei angen arnom ni, bod unrhyw brosiect yn parchu’r data, a bod 
y data hefyd yn ddiogel gyda’n partneriaid.  Mae’r hawliau data isod yn berthnasol 
ym mhob achos. 
 
Beth sy’n newid os fi yw dirprwy neu atwrneiaeth yr aelod o’m teulu neu ffrindiau 
dan y Rheoliad Cyffredinol ar Ddiogelu Data? 
Os ydych chi’n ddirprwy neu mae gennych chi atwrneiaeth, yna gallwch roi caniatâd 
ar ran y person rydym yn ei gefnogi.  Er hynny, mae’n rhaid i ni gael rheswm dilys ar 
gyfer rhannu neu gasglu data (mae hyn yn rhan o reolau y Rheoliad Cyffredinol ar 
Ddiogelu Data/Deddf Diogelu Data 2018) 
 
Beth sy’n digwydd os bydd fy nata i neu yr aelod o’m teulu neu ffrindiau yn cael ei 
gamdrafod? 
Os bydd hyn yn digwydd a byddwn yn asesu y bydd hyn yn achosi perygl mawr i chi 
neu’r person rydym yn ei gefnogi, byddwn yn gadael i chi wybod.  Bydd gennych chi’r 
hawl i gwyno wrthym neu i Swyddfa’r Comisiynydd Gwybodaeth, sy’n goruchwylio’r 
defnydd o ddata personol yn y DU. 
 



	
Hawliau’r Rheoliad Cyffredinol ar Ddiogelu Data/Deddf Diogelu Data 2018 
Mae gennych chi a’r aelod o’ch teulu neu ffrind hawliau’n ymwneud â’r data sydd yn 
ein meddiant.  Nid yw’r hawliau hynny wastad yn berthnasol a bydd y gallu i’w 
gweithredu yn dibynnu ar y ffordd y bydd y data’n cael ei gasglu i ddechrau. 

• Hawl mynediad: Hwn yw’r hawl sydd gennych pan fydd arnoch chi eisiau 
gwybod pa ddata sydd ym meddiant Mencap, beth y mae Mencap yn ei 
wneud ag ef, neu os bydd arnoch chi eisiau copi ohono. 

• Hawl i Ddileu: Hwn yw’r hawl sydd gennych os byddwch yn dymuno i’r data 
sydd yn ein meddiant gael ei ddileu.  Byddwn yn cydsynio os na fydd rhyw 
ddeddf neu reoliad arall yn ein rhwystro rhag gwneud hynny a byddwn yn 
egluro pam na allwn ni roi eich cais ar waith, os felly y mae. 

• Hawl i Gywiro: Hwn yw’r hawl sydd gennych os byddwch chi’n sylwi ar wall 
yn y cofnodion sydd yn ein meddiant ac mae arnoch chi eisiau ei gywiro, er 
enghraifft, mae’r cyfeiriad anghywir neu’r ddyddiad geni anghywir gennym. 

• Hawl i Gludadwyedd Data: Golyga hyn y gallwch gael copi o’r data er mwyn i 
chi fedru ei roi i ddarparwr arall. 

• Dileu cydsyniad: Pan fydd data wedi’i gael trwy Gydsyniad, mae gennych 
chi’r hawl i newid eich meddwl a dirymu’r cydsyniad ar unrhyw adeg, i atal 
Mencap rhag defnyddio’r data hwn. 

• Hawl i gyfyngu ar brosesu: Golyga hyn y gallwch ddewis i’r defnydd o’r data 
gael ei atal ar adeg arbennig a pheidio â chael ei ddefnyddio ar gyfer y 
prosiect cyfan. 

• Hawl i wrthwynebu: Gallwch wrthwynebu’r ffaith bod eich data yn cael ei 
ddefnyddio mewn ffordd arbennig. 

• Hawliau’n ymwneud â gwneud penderfyniadau awtomatig a phroffilio: Mae 
gennych chi’r hawl i gael bod dynol ynghlwm wrth benderfyniad sy’n 
effeithio arnoch trwy’r defnydd o’ch data. 

• Hawl i gwyno: Mae gennych chi’r hawl i gysylltu â Swyddog Diogelu Data 
Mencap yn DPO@Mencap.org.uk i wneud ymholiad neu i gwyno am y 
defnydd o’ch data.  Gallwch hefyd gysylltu â Swyddfa’r Comisiynydd 
Gwybodaeth ar 0303 123 1113. 

Os oes gennych chi ymholiad am eich hawliau, cysylltwch â 
DPO@Mencap.org.uk.  I gael rhagor o wybodaeth am ddiogelu data, gallwch 
ymweld â https://ico.org.uk/ 
 
Sylwer: 
Os oes arnoch chi eisiau arfer hawliau’r Rheoliad Cyffredinol ar Ddiogelu Data ar 
ran y person rydym yn ei gefnogi, bydd yr un rheolau â’r rhai ar gyfer Cydsynio 



	
yn berthnasol.  Ar ben hynny, oherwydd bod y data sydd yn ein meddiant yn 
sensitif iawn fel arfer, bydd arnon ni angen prawf o’ch hunaniaeth cyn y gallwn 
ei weithredu.  Os byddwn ni’n ei weithredu, byddwn yn gwneud hynny o fewn 
deng niwrnod ar hugain. 
Mae fideo ar gael ynghylch y Rheoliad Cyffredinol ar Ddiogelu Data ar bob 
fersiwn o’n hysbysiad preifatrwydd: https://www.mencap.org.uk/privacy-
notice-people-we-support 
 

 
 
  
 
	


